
Compromisos EROSKI en Saúde e Sostibilidade 
 

EROSKI reafirma o seu fin de contribuír a unha sociedade máis sostible e con maiores cotas 

de saúde e benestar facilitando a práctica dunha alimentación saudable. Como operador 

eminentemente alimentario asume a responsabilidade que significa ser o principal 

provedor de alimentos para moitos consumidores. 

Para iso EROSKI actualiza os seus compromisos en saúde e sostibilidade e resúmeos nun 

decálogo que asume co fin de contribuír a unha sociedade con maiores cotas de saúde e 

benestar e máis sostible. Trátase dunha posta ao día dos compromisos históricos 

adquiridos por EROSKI cos consumidores e coa sociedade dende o seu nacemento, hai 

case 50 anos, para contribuír e influír positivamente na mellora da calidade de vida e no 

desenvolvemento sostible da sociedade, permanecendo fiel á súa natureza e vocación 

social como cooperativa. 

Máis de 5.000 persoas, entre socios, traballadores, clientes e grupos de interese, 

colaboraron na construción deste decálogo de compromisos que pivotan arredor da 

seguridade alimentaria, da accesibilidade a unha alimentación saudable a un prezo 

alcanzable e da información: 

1. Implicarse coa seguridade alimentaria. 

2. Promover unha alimentación equilibrada. 

3. Previr a obesidade infantil. 

4. Atender as necesidades nutricionais específicas. 

5. Favorecer un consumo responsable. 

6. Ofrecer máis produtos locais. 

7. Facilitar comer ben a bo prezo. 

8. Actuar con claridade e transparencia. 

9. Coidarse como traballadores. 

10. Impulsar un estilo de vida máis saudable. 

Os catro primeiros compromisos están relacionados coa nutrición e cunha alimentación 

segura, sa e equilibrada. 

 

   Compromiso 1:  SEGURIDADE ALIMENTARIA   

 

O primeiro dos compromisos refírese á seguridade alimentaria, condición básica para os 

produtos, especialmente para os de marca propia, e mais para as instalacións. EROSKI 

conta cun plan de calidade preventivo a través do cal realiza máis de 11.000 análises de 

produto e audita a máis de 400 provedores ao ano. 

Son tres as principais liñas de traballo arredor das que se desenvolve este compromiso. 

Velar pola trazabilidade dos produtos dende a súa orixe ata a tenda. Garantir que en 

ningún momento do proceso de subministración (transporte, almacenaxe ou 

manipulación en tenda) rompe a cadea de frío, e, deste xeito, asegurar o acceso aos 

produtos en perfectas condicións e con todas as súas propiedades. E auditar, analizar e 

controlar a diario e cos máximos niveis de esixencia. Para iso EROSKI homologa ao 100% 

dos seus fabricantes e realiza un control continuo da calidade dos produtos a través de 

análises microbiolóxicas e fisicoquímicas. 

 

 

   Compromiso 2:  ALIMENTACIÓN equilibrada 

 

Como distribuidor EROSKI comprométese a ofrecer unha proposta equilibrada de 

alimentos. Para iso traballa, por unha banda, na promoción dos grupos de alimentos que 

deben formar parte con maior frecuencia dunha dieta equilibrada. Por outra, na revisión 

das receitas dos produtos de marca propia pertencentes aos grupos de alimentos que se 

deben inxerir de xeito máis esporádico, para mellorar o seu perfil nutricional a través da 

redución de sal, azucre, mellora do perfil de graxas... 

Liñas de traballo 

Desde o 2013 EROSKI foi reducindo e este último exercicio 2017 eliminou máis de 325 

toneladas de azucres, graxa e sal para mellorar os seus produtos de marca propia. Tamén 

erradicou as graxas vexetais parcialmente hidroxenadas (graxas trans) dos seus produtos 

de marca propia. Seguindo os consellos das expertas e dos expertos en saúde e escoitando 

os seus clientes, EROSKI converteuse na primeira empresa de distribución en España e das 

primeiras a nivel europeo en eliminar dos seus produtos os aceites e as graxas vexetais 

parcialmente hidroxenadas, fonte das graxas trans artificiais. A reformulación ou 

substitución dos produtos que contiñan graxas trans industriais foi un proceso moi 

complexo e supuxo un grande esforzo, no que participaron de xeito moi activo os 

provedoros, co apoio do laboratorio da área de calidade. Ademais, calibrouse o sabor dos 

produtos mediante numerosas catas, xa que as persoas consumidoras debían percibilo 

igual ou mellor ca o anterior. 

 

A cooperativa continuará a traballar nese sentido para mellorar as gamas co obxectivo de 

reducir un 5% o azucre engadido, o sal e mais a cantidade de graxa saturada nos seus 

produtos de marca propia para mellorar o seu perfil lipídico en cantidades superiores ás 

reducidas nos anos anteriores.  

Entre outras liñas de traballo que EROSKI está a desenvolver arredor deste compromiso 

destaca o seu compromiso de eliminar as graxas de palma ou coco de todos os seus 

produtos de marca propia para o 2020. 

Complementariamente EROSKI ofrece solucións cun perfil nutricional mellorado a través 

da súa marca EROSKI Sannia en cada familia de produto e categoría. Creada no 2011, 

EROSKI Sannia é unha liña de produtos de gran consumo destinada a aquelas persoas 

consumidoras que desexan atopar unha opción mellorada en categorías de produto que 

non sempre son de consumo frecuente. Esta gama componse de arredor de 150 produtos 

entre os que destacan reducións do 25% e o 30% das cantidades de sal, azucre ou graxas 

(especialmente a graxa saturada), con respecto ao seu equivalente de media de mercado. 

Ademais, tamén inclúe produtos enriquecidos con fibra, omega 3 e fitoesterois (que 

axudan a reducir o colesterol), para ofrecer diversas solucións ante as diferentes 

necesidades dos clientes.  

O proceso de reformulación implica un estudo de composición do produto para identificar 

os nutrientes que pode ter en exceso. Unha vez que está claro o perfil nutricional, 

trabállase da man das empresas provedoras para reformular a receita, que pasa unha 

tripla validación: cata de consumidoras e consumidores para valorar a súa calidade 

gustativa, análise técnica nutricional que certifique a composición do novo produto e 

validación da etiqueta do produto Sannia para axustala á normativa europea que regula as 

declaracións de saúde e nutricionais que se poden incorporar nos produtos. 

 
 
 

 
 

 

 

   Compromiso 3:  PREVENCIÓN DA OBESIDADE INFANTIL 

 

A obesidade infantil representa unha grande ameaza para os máis pequenos. Este 

compromiso pon o foco na proactividade á hora da prevención. En consecuencia, EROSKI 

adquire o compromiso de promover o consumo dos produtos da base da pirámide 

nutricional e de mellorar o resto reducindo a súa carga de calorías, sal, azucre e graxa. 

EROSKI ofrece 
solucións máis 
equilibradas a través 
da súa marca EROSKI 
Sannia en cada 
familia de produto e 
categoría. 

En liña con este obxectivo EROSKI comprométese a traballar na reformulación dos seus 

produtos de marca propia dirixidos aos máis novos para que a súa composición sexa máis 

axeitada. 

Ademais, a cooperativa adquire o compromiso de poñer énfase especial en potenciar a 

formación en hábitos de vida saudables para os máis pequenos e para o seu contorno 

máis próximo -escolar e familiar-, que desenvolve especialmente a través do programa 

Enerxía para Medrar, Programa Educativo en Alimentación e Hábitos Saudables (PEAHS) 

da Fundación EROSKI, no que a día de hoxe participaron máis de 760.000 nenos de escolas 

de toda España. EROSKI aspira a chegar a formar a máis de dous millóns de nenos e as 

súas familias para o 2025. 

 

 

 

 

 

   Compromiso 4:  NECESIDADES ALIMENTARIAS ESPECÍFICAS 

 

EROSKI traballa para achegar solucións ante as necesidades sensibles da poboación. Varias 

son as causas:  

Escolares 
atenden unha 
das sesións do 
PEAHS da 
Fundación 
EROSKI. 

http://energiaparacrecer.escueladealimentacion.es/es

- As derivadas de limitacións de saúde por alerxias e intolerancias.  

- As relativas ás diferentes etapas da vida: solucións máis adecuadas para diferentes 

etapas da vida desde a infancia ata as necesidades dos maiores.  

- Mesmo promove solucións para os diversos estilos de vida aliñados cunha busca 

dunha alimentación máis saudable e sostible.  

A cooperativa aborda neste compromiso a súa vontade de atender a quen precisa unha 

alimentación específica de maneira que a oferta dos produtos sexa segura, suficiente 

para unha compra ordinaria e cun sacrificio económico axeitado. 

En concreto, EROSKI dispón, amais dunha gama específica de máis de 2.500 produtos de 

marcas líderes, de 550 produtos de marca propia garantidos sen glute e un 30% máis 

baratos. Ademais, ao longo do 2018 a cooperativa lanzará unha gama nova de produtos 

específicos sen glute marca EROSKI. 

 

 

   Compromiso 5:  CONSUMO MÁIS RESPONSABLE E SOSTIBLE 

 

Unha alimentación responsable, amais de sa e equilibrada, debe ser responsable e 

sostible. EROSKI comprométese a mellorar o seu impacto no contorno a través da mellora 

nos procesos, instalacións e produtos desde a sostibilidade económica, social e ética. O 

uso sostible dos recursos, a redución da pegada ambiental, a promoción da economía 

circular, a prevención do cambio climático, a defensa da biodiversidade... son imperativos 

ineludibles que EROSKI recolle no seu quinto compromiso. A cooperativa continuará a 

reducir a pegada ambiental das súas tendas, frota loxística e produtos. 

EROSKI mellorou o modelo enerxético das súas tendas de nova xeración configurando un 

prototipo de tenda ecoeficiente que reduce un 60% o consumo enerxético respecto a un 

supermercado convencional. Esta mellora de eficiencia enerxética acadouse 

principalmente grazas a un deseño climático e das instalacións de frío de última xeración, 

e mais a un sistema de iluminación LED, con control centralizado. EROSKI espalla este novo 

modelo enerxético a todas as aperturas e reformas dos seus supermercados e 

hipermercados para transformalas á nova xeración de tendas segundo o modelo comercial 

“contigo”.  

Tamén os investimentos, a reordenación do mapa loxístico e os procesos de 

automatización de plataformas acometidos durante os últimos anos supuxeron unha 

mellora global do 27% na eficiencia loxística de toda a cadea de subministración. 

Ademais, EROSKI quere contribuír a facilitar que o consumidor poida adoptar patróns de 

consumo máis naturais e sostibles. Para iso, amais de contribuír á súa formación, a 

cooperativa comprométese a continuar incorporando criterios de ecodeseño na súa marca 

propia, a mellorar o benestar animal e a incorporar criterios de sostibilidade diferenciais 

nas súas marcas propias (especialmente nos frescos). Entre as accións que EROSKI se 

compromete a pór en marcha nos vindeiros anos cómpre salientar a eliminación de ducias 

de substancias artificiais como colorantes, antioxidantes e conservantes dos seus produtos 

de marca propia, a eliminación de tratamentos fitosanitarios post colleita da froita e 

verdura EROSKI e EROSKI Natur en dous anos, a promoción de produtos ecolóxicos e dos 

procedentes de procesos de produción máis sostibles e o seu compromiso de que para o 

2024 o 100% dos ovos que se vendan na súa rede de tendas provirán de galiñas criadas 

no chan, entre outras. 

No 2017 EROSKI converteuse na primeira cadea de distribución polo miúdo en España 

que supera a auditoría da organización internacional Marine Stewardship Council (MSC) 

para a certificación da cadea de custodia do peixe fresco procedente de caladoiros 

sostibles. Con esta certificación, a cooperativa dá un alto importante na posta en marcha 

da súa Política de Pesca Sostible comprometida coa comercialización de peixe fresco 

procedente das pesqueiras máis respectuosas co ecosistema mariño. A acreditación de 

pesca sostible 'MSC' audita tanto o caladoiro coma as empresas implicadas en todo o 

proceso de manipulación do peixe, de xeito que se garante a trazabilidade e as boas 

prácticas en toda a cadea de custodia. Os factores que 'MSC' ten en conta para distinguir a 

unha pesqueira coa eco-etiqueta azul son a situación do stock (saúde, cantidade de peixe e 

https://www.msc.org/es

sostibilidade), o impacto no medio natural e a xestión do proceso integral, dende a captura 

ata o mostrador.  

 

 

 

EROSKI comercializa actualmente bacallau Skrei, anchoa do Cantábrico, bonito do Norte, 

lumbrigante, bacallau desalgado e surimi con selo azul de pesca sostible 'MSC' e irá 

introducindo progresivamente novas especies. A previsión é que a comercialización de 

peixe certificado coa ecoetiqueta 'MSC' alcance os dous millóns de quilos no 2020. 

No seu compromiso por reducir o impacto ambiental e impulsar un consumo máis 

responsable da súa actividade EROSKI propúxose o fin de non desperdiciar ningún 

produto alimenticio apto para o consumo e para iso conta co programa 'desperdicio 

cero' vinculado a un fin solidario de doazón de alimentos a entidades socialmente 

responsables. Este programa persegue o dobre obxectivo de que non existan desperdicios 

de alimentos que estean en condicións de se consumiren e de apelar á responsabilidade 

dos consumidores para que eles na súa vida cotiá non malgasten produtos. Os alimentos 

doados son produtos frescos e de alimentación que se retiran dos estantes para cumprir 

co seu compromiso de frescura máxima cos seus clientes, ou simplemente porque o seu 

envase presenta unha pequena deficiencia como pode ser un pequeno estrago ou rotura 

de embalaxe que impide a súa venda. Todos os alimentos doados por EROSKI están 

EROSKI é a primeira cadea 
de distribución polo miúdo 
en España que supera a 
auditoría da organización 
internacional MSC para a 
certificación da cadea de 
custodia do peixe fresco de 
caladoiros sostibles. 

https://www.msc.org/es

sempre dentro da data de caducidade ou de consumo preferente e en perfecto estado 

para o seu consumo. Para levar a cabo o programa 'desperdicio cero', EROSKI desenvolveu 

un protocolo de actuación que vela escrupulosamente pola seguridade alimentaria dos 

produtos doados ás asociacións solidarias e que no caso dos alimentos frescos garante o 

mantemento axeitado da cadea de frío tamén na entidade receptora da doazón, que debe 

asegurar que cumpre coas mesmas garantías no seu transporte e instalacións. O ámbito de 

aplicación do procedemento alcanza os produtos das seccións de alimentación e frescos. 

Son case cincuenta organizacións socialmente responsables de toda España as que forman 

parte da rede externa de colaboradores. Entre elas atópanse entidades de diferentes 

perfís como Banco de Alimentos, Cáritas, Cruz Vermella, Asoc. Reto á Esperanza, REMAR, 

Asoc. Familias Numerosas, etc. Só no 2017 EROSKI doou máis de 4.755 toneladas de 

alimentos a través deste programa. 

Amais de lles dar saída aos alimentos aptos para o consumo, EROSKI tamén traballa para 

dar unha saída de valorización doutros produtos non aptos para o consumo humano. 

Ademais, o programa de “Economía Circular” de EROSKI establece circuítos de reciclaxe 

para distintas materias primas. Para iso desenvólvense procesos de loxística inversa, desde 

as tendas ata as plataformas e provedores, co obxecto de asegurar unha correcta 

reutilización e reciclaxe para minimizar os refugallos. Ademais, a cadea de subministración 

de EROSKI engloba a utilización, reclasificación e reutilización de millóns de envases 

loxísticos nun sistema circular.  

 

   Compromiso 6:  AMPLA OFERTA DE PRODUTOS LOCAIS 

 

Unha alimentación máis sostible non só se refire a aspectos ambientais, senón tamén 

sociais. O desenvolvemento social e económico do contorno, o fomento do emprego e da 

riqueza local e o respecto á cultura gastronómica do lugar son obxecto do sexto 

compromiso de EROSKI en Saúde e Sostibilidade. A cooperativa abórdao dende o punto de 

vista de empresa de distribución, cunha relación de apoio e próxima aos provedores 

agroalimentarios locais e cunha oferta ampla e variada que ofrece máis de 20.000 

produtos locais de 2.000 pequenos produtores, e dende o punto de vista de axente social, 

implicándose nos aspectos sociais, culturais, solidarios do contorno no que opera, ao que 

dende a súa orixe devolve boa parte dos seus beneficios empresariais. 

 

 

As tendas EROSKI ofrecen unha proposta relevante de gamas locais diferenciais en todas 

as categorías de produtos procedentes do contorno en todos os territorios. 

 

   Compromiso 7:  COMER BEN A BO PREZO 

 

EROSKI quere ser un axente democratizador da saúde e da sostibilidade e este é o obxecto 

do seu sétimo compromiso. A cooperativa aspira a reducir a barreira que no mercado en 

moitas ocasións supón o prezo para poder acceder a certos alimentos necesarios para 

unha alimentación equilibrada. Para iso EROSKI comprométese a ofrecer os produtos 

necesarios para levar unha alimentación equilibrada e responsable a prezos alcanzables, e 

mais a desenvolver propostas personalizadas de aforro para os seus Socios Cliente en 

produtos máis saudable e sostibles. 

EROSKI ofrece 
máis de 20.000 
produtos locais de 
2.000 pequenos 
produtores locais 

   Compromiso 8:  INFORMACIÓN CLARA E TRANSPARENTE  

 

EROSKI comprométese a ofrecer unha información clara e transparente no relativo á 

proposta comercial (etiquetaxe, folletos, revistas...), informando e recomendando as 

mellores opcións dende os soportes cotiáns de relación co cliente. 

EROSKI promove o valor da información ás persoas consumidoras como un elemento 

esencial para a defensa e protección dos seus intereses. Só unha consumidora ou un 

consumidor informado poden tomar decisións racionais. Por ese motivo, amais de levar a 

cabo diversas iniciativas para cumprir con ese compromiso coa saúde, tamén busca 

ofrecerlles ás persoas consumidoras unha información ampla, completa e veraz sobre a 

importancia de levar unha alimentación saudable. Para iso, creou unha serie de 

ferramentas coas que promover persoas consumidoras máis informadas sobre as súas 

eleccións alimentarias.  

EROSKI conta coa participación de socios, traballadores e clientes, e mais doutros grupos 

de interese, que participan de maneira protagonista na toma de decisións da empresa. As 

súas inquedanzas, necesidades e propostas enriquecen a xestión e determinan a 

orientación das propostas, o deseño das tendas, a gama de produtos… Hoxe, os 

consumidores piden o fomento dunha alimentación equilibrada e dun consumo 

responsable a prol da saúde e a sostibilidade.  

A integración de diversas sensibilidades e perspectivas é consubstancial á súa natureza de 

cooperativa. Institucións, administracións públicas, ONG, asociacións de consumidores, o 

mundo científico e académico… son interlocutores coos que EROSKI traballa para se facer 

cargo das súas demandas e achegas. Máis de 5.000 persoas colaboraron na construción 

destes dez compromisos pola saúde e a sostibilidade e marcan o camiño a seguir. 

O fomento dun consumo responsable impulsa a EROSKI non só a mellorar os produtos e a 

comunicalos mellor, senón a participar activamente en relación coa saúde. A cooperativa 

comprométese a desenvolver ao longo deste exercicio un modelo obxectivo e 

fundamentado de información/recomendación das opcións máis equilibradas de cada 

variedade. 

1. Máxima claridade e transparencia na información que ofrecen os envases. Xa no 

2007, EROSKI foi pioneira na información ao cliente coa incorporación do semáforo 

nutricional no frontal do envase dos seus produtos de marca propia. Este sistema 

permítelles aos consumidores coñecer dunha simple ollada a cantidade de calorías, 

azucres, graxa, graxa saturada e sal que achega unha ración dun produto, e mais as 

súas porcentaxes sobre o consumo diario a través das cores verde, amarela e 

laranxa. Ademais, o semáforo vai acompañado doutros símbolos de información 

nutricional que, de xeito sinxelo, indican os nutrientes que proporcionan 

determinados produtos e a súa orixe, e tamén os ingredientes que poden 

intolerancias. 

 

2. Escoitar os socios e socias para mellorar. Traballamos xunto cos consumidores e outros 

grupos de interese para mellorarmos a nosa proposta en saúde e sostibilidade.  

 

  Compromiso 9: COIDADO DOS TRABALLADORES  

 

Como cooperativa os traballadores teñen un papel esencial e diferente e son un fin en si 

mesmo. A formación en saúde, sostibilidade e benestar e a promoción de hábitos de vida 

saudables forman parte do noveno compromiso para mellorar a súa calidade de vida e 

atender mellor os seus clientes. 

EROSKI é 
pioneira no 
uso do 
Semáforo 
Nutricional 

Durante os últimos anos EROSKI aumentou os recursos destinados á formación das 

persoas:  

1. Mellora da atención ao cliente. Os traballadores fórmanse en saúde e sostibilidade. Só 

no 2017, dedicáronse máis de 122.000 horas á formación de máis de 6.300 persoas. A 

formación ordinaria inclúe contidos de saúde e sostibilidade. A formación recibida 

redunda na mellor calidade de vida dos traballadores e permite unha mellor atención e 

asesoramento ao cliente. 

2. Mellora da calidade de vida como traballadores. Ofrecendo formación, asesoramento, 

actividades, programas e diversas ferramentas para os traballadores e tamén para as súas 

familias, co obxectivo de mellorar os nosos hábitos alimentarios e tamén de sostibilidade. 

 

 

   Compromiso 10:IMPULSO DUN ESTILO DE VIDA SAUDABLE 

 

EROSKI, como cooperativa de consumo sempre destacou pola súa actividade na formación 

e información ao consumidor para axudalo a facer eleccións cara a solucións máis sas e 

sostibles. A cooperativa impulsa esta formación a través da Fundación EROSKI e de EROSKI 

club. 

Dende hai máis de 40 anos, EROSKI impulsa a información de calidade sobre saúde e 

sostibilidade a través da revista Consumer e de www.consumer.es, con máis de 5 millóns 

de lectores. 

Tamén desenvolve a súa vocación de fomentar unha alimentación sa e uns hábitos de vida 

saudables entre a cidadanía a través da súa Escola de Alimentación da Fundación EROSKI, 

que colabora activamente con profesionais da saúde e da alimentación para estar sempre 

ao día e poder contribuír na súa difusión dentro do sector, ofrecendo información 

rigorosa e de actualidade para os profesionais. Dende ela créanse diversos contidos e 

tamén se organizan eventos para promover a difusión do coñecemento sobre saúde e 

alimentación: artigos de actualidade, investigacións e entrevistas sobre nutrición básica, 

http://www.consumer.es/
https://www.escueladealimentacion.es/es

alimentación e saúde, innovación alimentaria, lexislación alimentaria e eventos científicos 

máis importantes. Dende o 2009, Fundación EROSKI promoveu encontros nos que 

participaron profesionais sanitarios e cidadás e cidadáns con preocupacións e necesidades 

en materia de saúde. O obxectivo é sempre ofrecer un espazo de reflexión arredor de 

temáticas relevantes e actuais relacionadas coa saúde da poboación. 

Fundación EROSKI, consciente do crecemento da taxa de obesidade infantil, por mor 

principalmente dos novos costumes de alimentación e das actuais rutinas de lecer dos 

máis cativos, apostou no 2012 por tratar de frear esta tendencia desenvolvendo un 

programa educativo (Plan Educativo en Alimentación e Hábitos Saudables -PEAHS) nas 

escolas. O seu obxectivo, promover a alimentación e os hábitos de vida saudables. Dende 

aquela, máis de 4.200 centros escolares sumáronse a participar neste programa que lles 

ofrece a profesores e alumnos contidos adaptados, actividades e obradoiros prácticos 

que foron configurados por un Comité Científico formado por profesionais de disciplinas 

como a medicina, nutrición e dietética, psicopedagoxía e pedagoxía. 

 

Na súa aposta por poñer avanzadas ferramentas de diagnóstico nutricional personalizado 

ao servizo dos consumidores, no 2017 EROSKI lanzou Ekilibria, un programa pioneiro que 

utiliza as novas tecnoloxías da información para axudar os consumidores a practicaren 

unha alimentación saudable. Trátase dun servizo pioneiro en España, para calquera Socio 

de EROSKI Club, que pon á súa disposición unha avanzada ferramenta de diagnóstico 

nutricional personalizado. Os consumidores poden acceder ao programa 'Ekilibria' a través 

da páxina web de EROSKI www.eroski.es/ekilibria, e rexistrarse para obteren o seu 

diagnóstico nutricional personalizado. Trátase dun informe mensual co resultado da 

análise das compras de cada Socio-Cliente comparado cos criterios nutricionais 

recomendados pola comunidade científica. O informe indica, dun xeito visual e moi doado 

de entender, se o consumo de diferentes grupos de alimentos que realiza o Socio Cliente 

se axusta ás recomendacións científicas do que se considera unha dieta equilibrada. Para o 

diagnóstico tense en conta a composición do fogar (número de membros, adultos e nenos) 

e a frecuencia de comidas na casa. Ademais, o Socio-Cliente poderá ver a evolución da súa 

dieta no tempo e comparar os seus resultados coa media dos consumidores participantes 

http://www.eroski.es/ekilibria-club-salud

no programa. Segundo sexa o resultado do diagnóstico, cada un recibirá consellos, receitas 

e promocións para acompañalo na súa práctica dunha alimentación equilibrada. 'Ekilibria' 

reúne unha ampla base de receitas saudables con novas formas e trucos para cociñar os 

alimentos máis importantes que configuran unha dieta equilibrada. Ademais, calquera 

consumidor pode acceder ás noticias sobre alimentación, nutrición e novas tendencias 

seleccionadas polo programa e máis ás conversas dos usuarios no consultorio nutricional, 

con consellos e respostas dun equipo de nutricionistas. EROSKI comprométese a 

evolucionar este programa para chegar a máis de 500.000 consumidores. 

 

 

 

 

 

Ekilibria de EROSKI é un 
programa pioneiro que 
utiliza as novas 
tecnoloxías da 
información para axudar 
os consumidores a 
practicaren unha 
alimentación saudable. 


